
15 अगस्त को भंडारे का भी होगा आयोजन, 28 अगस्त से तीन दिवसीय मेला
गुरशरण सिंह | पंचकूला

समर न्यूज

जिले के गांव मानक टबरा स्थित 
ऐतिहासिक गोगामेड़ी हर साल की 
तरह इस साल भी वार्षिक मेले का 
आयोजन किया जाएगा। तीज के 
अवसर पर 15 अगस्त को गोगामेडी 
में जाहरवीर गोगा जी के निशान, झंडों 
का शृंगार किया जाएगा व उसके बाद 
भंडारे का आयोजन किया जाएगा।  
गौरतलब है कि प्रत्येक वर्ष तीज के 
अवसर पर मेड़ी में जाहरवीर गोगा 
जी के झंडों का शृंगार किया जाता 
है जिसमें आसपास की मेडियों के  
सभी भक्त व गांव वाले बढ़-चढक़र 
भाग लेते हैं। 
  सर्वप्रथम झंडों को स्नान करवाया 
जाता है उसके बाद उन्हें वस्त्र 
पहनाकर व विभिन्न प्रकार से 
सजाकर बाबा जी के निशान को 
रखा जाता है यह परंपरा बहुत वर्ष 
पुरानी है।  मेड़ी समिति के प्रधान रवि 

कुमार व संरक्षक कृष्ण गोपाल बंटी 
ने बताया कि प्रत्येक वर्ष की भांति 
इस वर्ष भी  रक्षाबंधन के अवसर 
पर गोगामेडी में मेले का आयोजन 
किया जाएगा। 
   यह मेला तीन दिन तक चलता 
है। मेलों की शुरुआत 28 अगस्त 
को गोगा जी के झंडे मेडी में स्थापित 
करने से की जाएगी। मेले के दूसरे 
दिन 29 अगस्त को गांव में बसेरा 
होगा,जिसमें दरबार में ही गांव वासी 
व बाहर से आये श्रद्धालु रात्रि 

ठहराव करते हैं। तीसरे दिन दंगल 
के साथ मेले की समाप्ति की जाती 
है। हर वर्ष की भांति इस वर्ष भी 
मेले में हजारों की संख्या में मानक 
टबरा तथा आसपास के इलाके से 
श्रद्धालुओं के पहुंचेंगे। जिसकी 
तैयारियां अभी से शुरू कर दी गई 
हैं। तीनों दिन में गोगा मेडी समिति 
द्वारा भंडारों का आयोजन करवाया 
जाएगा। मानक टबरा गोगा मेड़ी 
समिति द्वारा मेले की सभी तैयारियां 
लगभग पूरी की जा चुकी हैं।

मानक टबरा स्थित ऐतिहासिक मेड़ी में 
निशान का शृंगार 15 को, मेला 28 से

बलौंगी में समस्याओं का अंबार, अतिक्रमण से लेकर 
पानी और बिजली की किल्लत तक से लोग परेशान

सागर पाहवा | बलोंगी
समर न्यूज

बलौंगी में इन दिनों कई समस्याएं 
लोगों के लिए परेशानी का कारण 
बनी हुई हैं। दशमेश मार्केट में 
दुकानदारों द्वारा दुकानों के बाहर 
सामान रखने और लोगों द्वारा रेहड़ी-
फड़ी लगाने से रास्ते पर अतिक्रमण 
बढ़ता जा रहा है। इसके चलते 
बाजार में आवाजाही प्रभावित होती 
है और खासकर सुबह-शाम जाम 
की स्थिति बन जाती है। स्थानीय 
लोगों का कहना है कि यदि समय 
रहते अतिक्रमण नहीं हटाया गया तो 
किसी आपात स्थिति में यह बड़ी 
परेशानी का कारण बन सकता है। 
इसके अलावा क्षेत्र में पानी की 
किल्लत, अवैध पीजी और नंगी 
बिजली की तारें भी लोगों के लिए 
चिंता का विषय बनी हुई हैं।
   पानी की किल्लत और नंगी 
तारें भी बनीं चिंता: बलौंगी के 
कई इलाकों में पानी की किल्लत भी 
लोगों के लिए बड़ी परेशानी बनी हुई 
है। आदर्श नगर और गैस कॉलोनी 
सहित कई हिस्सों में लोग पर्याप्त 
पानी नहीं मिलने की शिकायत कर 
चुके हैं। वहीं क्षेत्र में जगह-जगह 
नंगी और उलझी हुई बिजली की 
तारें भी हादसे का खतरा बनी हुई 
हैं। लोगों का कहना है कि बारिश 
के दौरान ऐसी तारों से खतरा और 
बढ़ जाता है।

दशमेश मार्केट में दुकानों के आगे अतिक्रमण से रास्ता संकरा, एंबुलेंस व फायर ब्रिगेड के पहुंचने भी मुश्किल

गुरमीत सिंह | डेराबस्सी
समर न्यूज 

ब्लू बैरी फील्ड स्कूल में स्वतंत्रता 
दिवस समारोह उत्साह और धूमधाम 
से मनाया गया। इस अवसर पर नन्हे-
मुन्ने बच्चे विभिन्न स्वतंत्रता सेनानियों 
और देशभक्तों की वेशभूषा में  
स्कूल पहुंचे। 
  बच्चों की आकर्षक पोशाक और 
मासूम प्रस्तुतियों ने सभी का मन मोह 
लिया। बच्चों ने मंच पर पहुंचकर 
देशभक्ति के नारे लगाए, जिससे 
पूरा हॉल तालियों से गूंज उठा। 
अभिभावक भी अपने बच्चों की 
प्रस्तुति देखकर बेहद उत्साहित नजर 
आए। स्कूल प्रिंसिपल मालविका 
बंसल ने बच्चों को स्वतंत्रता दिवस 

के महत्व की जानकारी दी। स्कूल 
डायरेक्टर अखिलेश्वर बंसल ने 
बच्चों के हुनर की सराहना करते 
हुए कहा कि ऐसे कार्यक्रम बच्चों 
की प्रतिभा और आत्मविश्वास को 
निखारने में सहायक होते हैं।

सागर पाहवा | मोहाली
समर न्यूज 

न्यूजीलैंड का वर्क वीजा लगवाने 
के नाम पर एक व्यक्ति से 8.50 
लाख रुपये की ठगी करने का मामला 
सामने आया है। आरोपी इमीग्रेशन 
एजेंट ने पहले ऑनलाइन पोर्टल 
पर वीजा आने का फर्जी स्टेटस 
दिखाकर पीड़ित से आठ लाख रुपये 
नकद लिए और बाद में विदेश में 
खर्च के लिए डॉलर देने के नाम पर 
50 हजार रुपये और ऐंठ लिए। 
  इसके बाद आरोपी ने फोन बंद 
कर दिया और ऑफिस से भी फरार 
हो गया। जांच के बाद थाना सोहाना 
पुलिस ने आरोपी गुरजंट सिंह उर्फ 

राजवीर सिंह निवासी कुराली और 
उसके साथियों के खिलाफ केस दर्ज 
किया है। पीड़ित की शिकायत के 
अनुसार उसके दोस्त नरेश जिंदल 
को कुलदीप सिंह नामक व्यक्ति ने 
न्यूजीलैंड का वर्क वीजा लगवाने की 

पेशकश की थी। उन्होंने उसकी सेवा 
लेने से मना कर दिया। इसके बाद 8 
सितंबर 2025 को राजवीर सिंह ने  
कुलदीप सिंह का हवाला दे कर कम 
रेट में न्यूजीलैंड का वीजा लगवाने 
का भरोसा दिया।

नन्हे बच्चों ने मनाया स्वतंत्रता दिवस

न्यूजीलैंड भेजने के नाम पर 8.50 लाख की ठगी

पेयजल प्रभावित होने की 
आशंका, गंभीर बीमारियों  
का खतरा जताया

गुरमीत सिंह | डेराबस्सी
समर न्यूज

गांव खेड़ी गुज्जरां के समीप बरसाती 
नाले में गांव बेहड़ा स्थित एएलएम 
मीट प्लांट की ओर से कथित तौर 
पर गंदा और खून मिला पानी छोड़े 
जाने के आरोपों को लेकर ग्रामीणों में 
नाराजगी है। 
   ग्राम पंचायत और ग्रामीणों ने पंजाब 
प्रदूषण नियंत्रण बोर्ड को शिकायत 
देकर मामले की जांच तथा उचित 
कार्रवाई की मांग की है।
   ग्राम सरपंच कृष्ण लाल व ग्रामीणों 
के अनुसार, बरसाती नाले के नजदीक 
ही गांव की पेयजल टंकी और 
ट्यूबवेल मौजूद हैं। उनका कहना है 
कि नाले में जमा दूषित पानी जमीन 
में रिसने से भूजल प्रभावित होने की 
आशंका है। ग्रामीणों ने गांव में कैंसर 
समेत अन्य गंभीर बीमारियों के मामले 
होने का दावा भी किया है। 
  बदबू और मच्छरों से बढ़ी 
परेशानी: पंचायत के मुताबिक नाले 
में गंदा पानी जमा रहने से आसपास 
दुर्गंध फैल रही है और मक्खी-मच्छरों 
की संख्या भी बढ़ गई है। 
  ग्रामीणों ने आरोप लगाया कि 
आसपास चरने वाले पशु भी कई बार 
यह पानी पी लेते हैं। उनका दावा है कि 
पहले कुछ पशुओं की मौत भी दूषित 
पानी पीने के बाद हुई थी। पंचायत ने 

प्रदूषण नियंत्रण बोर्ड से नाले के पानी 
और गांव के पेयजल की गुणवत्ता की 
जांच करवाने की मांग की है। साथ 

ही नियमों का उल्लंघन पाए जाने पर 
संबंधित संस्था के खिलाफ कार्रवाई 
की मांग की गई है।

पंचायत ने प्रदूषण नियंत्रण बोर्ड से की जांच और कड़ी कार्रवाई की मांग

मीट प्लांट से दूषित और खून मिला हुआ 
पानी छोड़े जाने से ग्रामीणों में भारी नाराजगी

मोहाली | सागर पाहवा
समर न्यूज

वार्ड नंबर 8 के पार्षद गुरमुख सिंह 
सोहल ने कहा कि वार्ड के लोगों को 
बेहतर मूलभूत सुविधाएं उपलब्ध 
करवाना उनकी प्राथमिकता है। 
   इसी दिशा में क्षेत्र में सीवरेज, 
जल निकासी, पार्कों के विकास और 
सुरक्षा से जुड़े कई कार्य करवाए 
जा रहे हैं। उन्होंने बताया कि वार्ड 
में लंबे समय से पानी की निकासी 
और सीवरेज से जुड़ी समस्याओं को 
देखते हुए विशेष रूप से सफाई का 
काम करवाया गया है, जिससे लोगों 
को काफी राहत मिली है।

वार्ड-8 में विकास कार्यों को मिली रफ्तार, सीवरेज व जल निकासी व्यवस्था में सुधार 

दुकानदारों से मीटिंग कर समझाएंगे : कुलदीप सिंह बिट्टू
दशमेश एरिया मार्केट के एमसी कुलदीप सिंह बिट्टू ने 
कहा कि मार्केट में नाजायज रेहड़ियां-फड़ियां लगाने के 
साथ दुकानदारों द्वारा भी जरूरत से ज्यादा जगह घेरने 
की समस्या है। उन्होंने बताया कि इस संबंध में लोगों को 
मीटिंग के लिए मैसेज भी किए गए हैं। जल्द ही मार्केट के 
लोगों के साथ बैठक कर उन्हें समझाया जाएगा कि वे इतना 

एरिया न घेरें, जिससे आम लोगों की आवाजाही प्रभावित हो।
उन्होंने कहा कि रास्ता खुला रहना बेहद जरूरी है, ताकि किसी घर में 
अप्रिय घटना होने पर फायर ब्रिगेड और एंबुलेंस आसानी से मौके तक 
पहुंच सकें। लोगों की सुरक्षा को देखते हुए सभी को सहयोग करना चाहिए।

कई बार शिकायत की, फिर भी कार्रवाई नहीं: अनिल कुमार
भाजपा मंडल अध्यक्ष अनिल कुमार गुड्डू ने कहा कि 
मार्केट में कई लोगों ने दुकानों के बाहर नाजायज तौर पर 
रेहड़ी-फड़ियां लगा रखी हैं। इसके अलावा दुकानदारों ने 
भी अपनी दुकानों के आगे अतिक्रमण कर रखा है, जो 
बिल्कुल गलत है। उन्होंने कहा कि इस समस्या को लेकर 
मार्केट के पूर्व चेयरमैन को कई बार बताया गया था। बाद 

में मक्खन सिंह सरपंच के संज्ञान में भी मामला लाया गया, लेकिन इसके 
बावजूद समस्या का कोई स्थायी समाधान नहीं हुआ। उन्होंने प्रशासन से 
मांग की कि मार्केट में अतिक्रमण हटाने के लिए ठोस कार्रवाई की जाए 
और सड़क को लोगों की आवाजाही के लिए खाली करवाया जाए।

अवैध पीजी पर भी उठ रहे सवाल
बलोंगी में अवैध रूप से संचालित 
किए जा रहे पीजी को लेकर भी 
लगातार सवाल उठ रहे हैं। स्थानीय 
लोगों का कहना है कि कई स्थानों 
पर नियमों की अनदेखी कर पीजी 
चलाए जा रहे हैं। लोगों ने प्रशासन 
से मांग की है कि ऐसे पीजी और 
निर्माणों की जांच करवाई जाए और 
नियमों का उल्लंघन पाए जाने पर 
कार्रवाई की जाए। स्थानीय लोगों 
की मांग है कि प्रशासन बलोंगी 
की सभी समस्याओं को एक साथ 
लेकर संबंधित विभागों की संयुक्त 
टीम भेजे। अतिक्रमण हटाने के 
साथ पानी, बिजली, ट्रैफिक और 
अवैध पीजी की समस्या का स्थायी 
समाधान किया जाए, ताकि किसी 
बड़े हादसे के बाद प्रशासन को 
जागने की जरूरत न पड़े।

एंबुलेंस, फायर ब्रिगेड के रास्ते में न  
आए बाधा: कुलविंदर

बलौंगी से कांग्रेस के वरिष्ठ उपाध्यक्ष 
कुलविंदर शर्मा ने कहा कि दशमेश 
मार्केट में दुकानदारों और रेहड़ी-
फड़ी वालों द्वारा सड़क व रास्ते की 
काफी जगह घेर ली जाती है। इससे आम लोगों को 
आवाजाही में परेशानी होती है। उन्होंने कहा कि यदि 
किसी मरीज को लेकर एंबुलेंस को इस रास्ते से 
गुजरना पड़े तो अतिक्रमण के कारण उसे निकलने 
में दिक्कत हो सकती है। ऐसे में मरीज की जान भी 
खतरे में पड़ सकती है।

अतिक्रमण से जाम, निगम तुरंत  
कार्रवाई करे : विजय पाठक
समाजसेवी विजय पाठक ने कहा कि 
दशमेश मार्केट में दुकानदारों ने दुकानों के 
आगे 6 से 8 फीट तक अतिक्रमण कर 
रखा है, जिससे रास्ता संकरा होने के कारण 
जाम और पार्किंग को लेकर विवाद की स्थिति बनी रहती है। 
उन्होंने नगर निगम से अतिक्रमण जल्द हटाने की मांग की। 
पाठक ने पुलिस प्रशासन से बलोंगी में महीने में दो बार नाका 
लगाने की मांग करते हुए कहा कि इससे चोरी की वारदातों 
पर अंकुश लगाने के साथ नाबालिगों द्वारा एक बाइक पर कई 
लोगों के बैठकर वाहन चलाने पर भी रोक लगाई जा सकेगी।

कंपनी ने आरोपों को नकारा 
कंपनी के ऑपरेशन हेड अमित गौतम ने ग्रामीणों के आरोपों को निराधार 
बताया। उन्होंने कहा कि कंपनी सभी पर्यावरणीय नियमों का पालन कर 
रही है और परिसर में पूर्ण ट्रीटमेंट प्लांट सहित प्रदूषण नियंत्रण की 
आवश्यक व्यवस्थाएं मौजूद हैं। उनके अनुसार, अधिकारियों द्वारा समय-
समय पर कंपनी का निरीक्षण भी किया जाता है। कंपनी का दावा है कि 
निर्धारित प्रक्रिया के तहत पानी को ट्रीट किया जाता है और परिसर से पानी 
बाहर नहीं छोड़ा जाता।

बोर्ड की टीम करेगी निरीक्षण
प्रदूषण नियंत्रण बोर्ड के एसडीओ स्वजोत सिंह बैंस ने बताया कि 
शिकायत उनके संज्ञान में आ चुकी है। जल्द ही विभागीय टीम मौके पर 
जाकर संबंधित फैक्टरी का निरीक्षण करेगी। जांच में नियमों का उल्लंघन 
मिलने पर नियमानुसार कार्रवाई की जाएगी।

तीन से चार फीट वाली पाइपों  
की करवाई डीसिल्टिंग

गुरमुख सिंह सोहल ने बताया कि वार्ड के विभिन्न हिस्सों 
में 3 से 4 फुट वाली बड़ी पाइपों की डीसिल्टिंग यानी 
अंदर से पूरी तरह सफाई करवाई गई है। इन पाइपों में 
मिट्टी, गाद और अन्य कचरा जमा होने के कारण पानी की 
निकासी प्रभावित होती थी। सफाई करवाए जाने के बाद 
पानी की निकासी पहले के मुकाबले बेहतर हुई है।
उन्होंने बताया कि फेज-4 क्षेत्र में आने वाली सीवरेज की 
विभिन्न लाइनों की भी सफाई करवाई गई है। उनका कहना 
है कि सीवरेज लाइनों की नियमित सफाई बेहद जरूरी है, 

क्योंकि बारिश के दौरान जल निकासी व्यवस्था पर 
सबसे अधिक दबाव पड़ता है। सफाई होने से 

सीवरेज ओवरफ्लो और पानी जमा होने जैसी 
समस्याओं में भी कमी आई है।

टेबल टॉप बनने से जलभराव 
की समस्या में राहत

पार्षद ने बताया कि फेज-4 और फेज-5 में बरसात 
के दौरान पानी जमा होने की समस्या काफी गंभीर 
थी। इस समस्या को देखते हुए डीप्लास चौक के 
पास टेबल टॉप का निर्माण करवाया गया। इसके 
बाद बारिश के पानी की निकासी में सुधार हुआ है 
और जलभराव की समस्या काफी हद तक कम 
हुई है। उन्होंने कहा कि इस कार्य से आसपास रहने 
वाले लोगों को विशेष राहत मिली है। बरसात के 
समय सड़क पर पानी जमा होने के कारण लोगों को 
आने-जाने में परेशानी होती थी, लेकिन अब स्थिति 
में सुधार आया है। स्थानीय लोगों ने भी इस काम 
पर संतुष्टि जाहिर की है।

एमपी फंड से मिले 10 लाख, तीन जगह लगेंगे हाईटेक कैमरे
वार्ड की सुरक्षा व्यवस्था को मजबूत करने के लिए गुरमुख सिंह सोहल ने सांसद से 10 लाख रुपए का 

फंड रिलीज करवाया है। उन्होंने बताया कि इस राशि से फेज-4 क्षेत्र के तीन प्रमुख स्थानों पर हाईटेक कैमरे 
लगाए जाएंगे। उन्होंने कहा कि कैमरे लगाने संबंधी प्रस्ताव की मीटिंग में मंजूरी मिलने के बाद तीनों स्थानों 

पर हाईटेक कैमरे स्थापित कर दिए जाएंगे। कैमरे लगने के बाद इन प्रमुख स्थानों पर होने वाली गतिविधियों पर 
नजर रखने में मदद मिलेगी। साथ ही किसी भी संदिग्ध गतिविधि या अन्य घटना की स्थिति में जांच में भी सहायता 
मिलेगी। गुरमुख सिंह सोहल ने कहा कि वार्ड नंबर 8 के विकास के लिए सभी जरूरी कार्यों को प्राथमिकता के 
आधार पर करवाया जा रहा है। उनका प्रयास है कि लोगों को साफ-सुथरा वातावरण, बेहतर सीवरेज व जल निकासी 
व्यवस्था, विकसित पार्क और मजबूत सुरक्षा व्यवस्था मिल सके। उन्होंने कहा कि वार्ड की अन्य समस्याओं को भी 
संबंधित विभागों के समक्ष उठाकर उनका जल्द समाधान करवाने के प्रयास जारी रहेंगे।

पार्कों का होगा विकास, लगेंगी नई लाइटें
गुरमुख सिंह सोहल ने बताया कि वार्ड के पार्कों के विकास 
की योजना पर भी काम किया जा रहा है। जिन पार्कों के 
विकास का एस्टिमेट तैयार होकर पास हो चुका है, वहां जल्द 
ही विकास कार्य करवाए जाएंगे। उन्होंने कहा कि वार्ड में आने वाले 
सभी पार्कों को बेहतर बनाने का प्रयास किया जा रहा है। इसके साथ ही 
पार्कों में नई लाइटें लगवाने की भी योजना है। डीप्लास चौक के पास 
स्थित पार्क सहित वार्ड के अन्य पार्कों में रोशनी की उचित व्यवस्था की 
जाएगी। इससे लोगों को शाम के समय पार्कों में आने-जाने में सुविधा 
होगी और सुरक्षा व्यवस्था भी मजबूत होगी।

 गुरमीत सिंह | डेराबस्सी
समर न्यूज 

समगोली में प्रस्तावित सॉलिड वेस्ट 
इंटीग्रेटेड मैनेजमेंट प्लांट को लेकर 
भाजपा ने मौजूदा व पिछली सरकारों 
पर निशाना साधा है। भाजपा के 
वरिष्ठ नेता गुरदर्शन सिंह सैनी ने 
कहा कि डेराबस्सी विधानसभा 
क्षेत्र में बाहरी शहरों का कचरा 
किसी भी कीमत पर बर्दाश्त नहीं  
किया जाएगा।
   उन्होंने कहा कि करीब तीन दर्जन 
नगर परिषदों का कचरा समगोली में 
डंप करने के लिए लगभग 50 एकड़ 
जमीन अधिग्रहित की गई है। यहां 
कचरे की प्रोसेसिंग के साथ बिजली 
उत्पादन का भी प्रस्ताव है। सैनी ने 
आरोप लगाया कि यह परियोजना 
डेराबस्सी के बजाय बाहरी शहरों की 

सुविधा के लिए आगे बढ़ाई जा रही 
है। सैनी के अनुसार, यह परियोजना 
वर्ष 2012 में अकाली दल सरकार 
के दौरान मंजूर हुई थी। इसके बाद 
कांग्रेस सरकार के समय करीब 39 
एकड़ जमीन नगर निगम मोहाली को 
हस्तांतरित की गई। मौजूदा सरकार 
के कार्यकाल में भी परियोजना 
को एनजीटी से आगे बढ़ाने की  
मंजूरी मिली। 
  उन्होंने कहा कि जब परियोजना 
अब आगे बढ़ रही है तो पिछली 
और मौजूदा सरकारों के प्रतिनिधि 
घड़ियाली आंसू बहा रहे हैं। उन्होंने 
कहा कि डेराबस्सी पहले ही 
औद्योगिक कचरे, मीट प्लांटों और 
बड़ी संख्या में पोल्ट्री फार्मों का बोझ 
झेल रहा है। भाजपा क्षेत्र को डंपिंग 
ग्राउंड नहीं बनने देगी और लोगों के 
हितों के लिए संघर्ष करेगी।

समगोली में लगने वाला सॉलिड वेस्ट प्लांट 
मौजूदा व पिछली सरकारों की नाकामी: सैनी

शिक्षण सत्र

रयात बाहरा ग्रुप ने की ‘एलिवेट’ 
शिक्षक विकास शृंखला की शुरुआत

शिक्षकों की पेशेवर क्षमताओं को मजबूत बनाना जरूरी

सागर |  मोहाली
समर न्यूज 

रयात बाहरा ग्रुप द्वारा शिक्षकों की 
पेशेवर क्षमताओं को मजबूत करने 
तथा उनमें लचीलापन, मानसिक 
स्वास्थ्य और शिक्षण के प्रति 
नई ऊर्जा एवं उद्देश्य की भावना 
विकसित करने के उद्देश्य से 
‘एलिवेट- शिक्षक विकास शृंखला’ 
की शुरुआत की गई। इस श्रृंखला का 
पहला सत्र शिक्षकों के लिए सीखने, 
विचार-विमर्श और आत्मचिंतन का 
सार्थक मंच साबित हुआ।
  द रेजिलिएंट एजुकेटर: मास्टरिंग 
द आर्ट ऑफ स्ट्रेस एंड वेल-बीइंग” 
विषय पर आयोजित पहले सत्र में 
रयात बाहरा इंटरनेशनल स्कूल , 
ब्रिटिश लॉरिएट स्कूल और रयात 
बाहरा सीनियर सेकेंडरी स्कूल के 
प्रिंसिपलों एवं शिक्षकों ने भाग लिया। 
सत्र के दौरान शिक्षकों ने तनाव 
प्रबंधन, मानसिक स्वास्थ्य तथा 
बदलते शैक्षिक माहौल में प्रभावी ढंग 
से कार्य करने से संबंधित महत्वपूर्ण 
जानकारी प्राप्त की।
  इस अवसर पर रयात बाहरा ग्रुप के 
चेयरमैन गुरविंदर सिंह बाहरा ने कहा 
कि बदलते शिक्षा क्षेत्र की चुनौतियों 
का आत्मविश्वास, सहानुभूति और 

लचीलेपन के साथ सामना करने के 
लिए शिक्षकों को आवश्यक ज्ञान एवं 
कौशल से सशक्त बनाना समय की 
प्रमुख आवश्यकता है। 
  उन्होंने शिक्षक कल्याण को 
गुणवत्तापूर्ण शिक्षा का महत्वपूर्ण 
हिस्सा बताया। कार्यक्रम में तीन 
प्रतिष्ठित विशेषज्ञों- अनुभूति मेहता, 
पूर्व सहायक आयुक्त, केवीएस; 
रोजा रमानी रेवाला, प्रमाणित पॉश 
और पॉक्सो प्रशिक्षक, तथा अमित 
अरोड़ा, संस्थापक, इकोविजनेयर 
ने विशेष रूप से भाग लिया और 
अपने विचार साझा किए। विशेषज्ञों 
ने तनाव के प्रभावी प्रबंधन, 
भावनात्मक स्वास्थ्य को मजबूत 
करने, सुरक्षित एवं समावेशी 

शैक्षिक वातावरण तैयार करने और 
लचीली मानसिकता विकसित करने 
से संबंधित व्यावहारिक जानकारी 
साझा की। रयात बाहरा ग्रुप की 
वाइस प्रेसिडेंट जेसिका दुग्गल बाहरा 
तथा डॉ. सिम्मी प्रकाश, निदेशक, 
उद्यमिता प्रकोष्ठ, ने भी शिक्षकों के 
साथ सत्र में भाग लिया।
   ‘एलिवेट’ शृंखला का उद्देश्य 
शिक्षकों के निरंतर पेशेवर विकास, 
आत्मचिंतन और ज्ञान के आदान-
प्रदान के लिए एक स्थायी मंच प्रदान 
करना है। पहले सत्र के समापन पर 
प्रतिभागियों ने इसे जानकारीपूर्ण, 
रोचक और व्यावहारिक सीखने का 
अनुभव बताते हुए इस पहल की 
सराहना की।

ऑनलाइन वीजा दिखाकर लिए आठ लाख
शिकायत के मुताबिक आरोपी ने 30 सितंबर को पीड़ित का पासपोर्ट ले लिया। 31 अक्तूबर को 
आरोपी ने फोन कर बताया कि न्यूजीलैंड का वीजा आ गया है। इसके बाद आठ लाख रुपये 
की मांग की गई। पीड़ित ने बैंक के माध्यम से भुगतान करने की बात कही, लेकिन आरोपी 
ने नकद भुगतान के लिए दबाव बनाया। पीड़ित ने आठ लाख रुपये नकद दे दिए। आरोपी 
ने इसकी रसीद भी दी।इसके बाद आठ नवंबर को विदेश में रहने के लिए डॉलर उपलब्ध 
करवाने के नाम पर 50 हजार रुपये और लिए गए। पीड़ित के अनुसार यह रकम आरोपी के 
साथी हरविंदर सिंह ने ली। बाद में फ्लाइट टिकट और पासपोर्ट वापस मांगने पर आरोपी का 
मोबाइल बंद हो गया। जब पीड़ित का दोस्त कार्यालय पहुंचा तो वहां ताला लगा मिला। मकान 
मालिक से पूछताछ में पता चला कि आरोपी कार्यालय खाली कर जा चुके थे।

गांव में कचरा डंप करने के लिए 50 एकड़ जमीन का अधिग्रहण


